
芙蓉賦

作者：夏侯湛　西晉

本作品收錄於《廣羣芳譜/卷029》和《夏侯常侍集》

更多资料：芙蓉賦

臨清池以遊覽，觀芙蓉之麗華，潛靈藕於玄泉，擢修莖乎清波，煥然蔭沼，灼爾星羅，

若乃��縈外散，菡萏內離，的出艶發，葉恢花披，綠房翠��，紫飾紅敷，黃螺圓出，垂

蕤散舒，纓以金牙，點以素珠，固陂池之麗觀，尊終世之特殊，爾乃採淳葩，摘圓質，

析碧皮，食素實，味甘滋而清美，同嘉異乎橙橘，參嘉果以作珍，長充御乎口實。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

